
8 -- সাহিত্য-পরিষৎ-পত্রিকা । • [ $ጃ ኻቦቂñ ]
বিষয়টীি একখানি সুস্পষ্ট আলেখের ভায় পাঠকের চক্ষুর সম্মুখে পতিত হয়। এই গুণ না থাকিলে ইতিহাস কোনও অংশে পাঠকের সন্তোষজনক বা শিক্ষাপ্রদ হইতে পারে না। বর্ণনা কোন স্থলে সংক্ষিপ্ত, কোন স্থলেই বা বিস্তৃত করিতে হইবে, ঐতিহাসিক সাবধানে . তদ্বিষয়ের মীমাংসা করিবেন। পাঠকও আঁযথাস্থলে বর্ণনার অতি বিস্তৃতিতে বিরক্ত এবং প্রয়োজনের স্থলে’ৰণনার সংক্ষিপ্তভূ।াবে অপরিতৃপ্ত না হয়েন।
প্ৰাচীন ঐতিহাসিকগণ বর্ণনাবৈচিত্রো সমধিক প্ৰসিদ্ধিলাভ করিয়াছেন। প্ৰাচীন গ্ৰীক ও রোমক ইতিহাসলেখকদিগের ঐতিহাসিক বিষয়ঘটিত বর্ণনা পাঠ করিলে স্তম্ভিত হইতে হয়। এই হৃদয়গ্ৰাহিণী বৰ্ণনার অনুরকণ করিয়া মেকিয়াবেল, দেবিকা, ফাদার পল প্রভৃতি ইতালীয় ঐতিহাসিকগণ চিরপ্রসিদ্ধ হইয়াছেন। আধুনিক কালে ফ্রানসের ইতিহাসলেখকগণ এইরূপ ঐতিহাসিক বৰ্ণনায় স্বদেশের সাহিত্য সমলস্কৃত করিয়াছেন। ইংলণ্ডে গিবন প্ৰভৃতি প্রধান ঐতিহাসিকগণ এই পথের পথিক হইয়া জগতে অক্ষয়কীৰ্ত্তি রাখিয়া গিয়াছেন।
বর্ণনার সময়ে ঐতিহাসিক আপনার অভ্যস্ত গাম্ভীৰ্য হইতে কখনও বিচ্যুত হইবেন না। তাহার রচনা যেরূপ গভীর ভাবপূর্ণ, সেইরূপ পরিমার্জিত এবং কোমলত্ব, উদ্দীপনা প্রভৃতি গুণে অলঙ্কত হইবে। উহা নিম্নশ্রেণীর লোকের ব্যবহৃত প্ৰাদেশিক শব্দে ভারাক্রান্ত বা গ্ৰাম্যতাদোষে কলুষিত হইবে না। উহার কোন স্থলে রহস্যঘটিত তরল রসময়ী কথার প্ৰয়োগ থাকিবে না। ফলতঃ ইতিহাসের ভাষা যেরূপ সরল সেইরূপ গভীর হইবে। উহা কখনও লালিত বা মাধুৰ্য্যে বিসর্জন দিবে না। উহা অগ্ৰে বা পশ্চাতে, দক্ষিণে বা বামে কখনও হেলিয়া পড়িবে না। রাজসিংহাসনে উপবিষ্ট রাজ্ঞীর ন্যায় উহা সৰ্ব্বদা আপনার গাম্ভীৰ্য্য ও গৌরব রক্ষা করিবে।
ঐতিহাসিক যখন আপনার ইতিহাসে শৃঙ্খলাবদ্ধ বিষয়গুলি পাঠকের সম্মুখে উপস্থিত করিবেন, তখন তিনি তৎসমুদয় সম্বন্ধে উপযুক্তস্থলে আপনার অভিমত প্ৰকাশ করিতে নিরস্ত থাকিবেন না । অভিমত প্ৰকাশের সময় তাহাকে অপক্ষপাত বিচারকের ন্যায় কাৰ্য্য করিতে হইবে। তঁহার ধীরতা ও গাম্ভীৰ্য্য এবং তঁহার বিচারশক্তি ও পক্ষপাতশূন্যতা এই সময়ে যেন পূর্ণমাত্রায় পরিস্ফট হয়। তিনি পাঠককে রাজ্যশাসনপ্রণালী ও দেশের আভ্যন্তরীণ অবস্থার সহিত পরিচিত করিবেন। পাঠক। তঁহার নিকটে রাজ্যের সৈনিকৰল, রাজস্ব প্রভৃতির বিষয় এবং পার্শ্ববৰ্ত্তী রাজ্যসমূহের সহিত সম্বন্ধ অবগত হইয়াছেন। এই সকল বিষয়ের সহিত লোকচরিত্র সম্বন্ধেও পাঠকের জ্ঞানলাভ হইয়াছে। পাঠক সমুদয়, বিষয় আপনাদের সম্মুখে দেখ্রিয়া তৎসম্বন্ধে আপনি মতামত নিৰ্দ্ধারণ করিতে পারেন । এরূপ স্থলে ঐতিহাসিককে সবিশেষ সাবধানে কাৰ্য্য করিতে হয়, তঁহার অসঙ্গত বাক্যে পাঠকের ধৈৰ্য্যচ্যুতি না ঘটে, তাহার পক্ষপতে পাঠক তৎপ্রতি হতশ্রদ্ধ না হয়েন, বা
C
তাহার চাপল্যে পাঠকের বিরক্তি না জন্মে, ঐতিহাসিক তদ্বিষয়ে দৃষ্টি রাখিবেন।

		 এই পাতা শেষ সম্পাদিত হয়েছে ১৪:২১টার সময়, ৩ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

